
NOLA IRITSI NAIZ HONAINO?

NORK INSPIRATU NAU?
ZER EGITEN DUT HEMEN?

NOLAKOA LITZATEKE
LIDERGO ‘IDEALA'?

BA AL DA LIDERGO
FEMENINORIK?

ETA LIDERGO FEMINISTA?

ZEIN EGINKIZUN DU ENPRESAK
BERDINTASUNAREN ALDEKO
SUSTAPENEAN?

NOLA HOBETU DEZAKET?
NOLA SENTITZEN NAIZ LAN-ARLOAN?

NOLA JOAN LIDERGO FEMINISTA
BATERANTZ?



«WE TELL OURSELVES STORIES

IN ORDER TO LIVE» Joan Didion

BAlI SAREA, EMAKUNDEK -
Emakumearen Euskal
Erakundeak bultzatutako
euskal entitateen sarea da,
eta enpresetan berdintasun-
politikak sustatzea du
helburu. Sarean, lan arloko
hainbat arazo eta genero-
arrakalei heltzen diegu;
horregatik, 2023an, lidergoari
buruz hausnartzea erabaki
genuen.

Gizartearen eraldaketarako
emakumeak zuzendaritza-
postuetan egoteak duen
garrantziaren uste
sendoarekin, gure inguruan
emakumeek nolako lidergoa
duten ikertzera eraman
gaituen proiektu bat jarri
genuen martxan.

Hainbat hilabetetan,
emakumeentzat proposatzen

diren lidergo motei eta
nagusi diren gerentzia-
diskurtsoen anbiguotasunei
buruz hausnartu dugu.
Ondoren, gerentzia-
literaturan egiten diren
azterketak BAI SAREAkO
enpresetan eta inguruko
beste batzuetan lideratzen
duten emakumeekin
errepikatzea erabaki genuen.

Lidergoa emakumeengana
hurbiltzeko, kontzeptua bera
zabaltzeko, gizonek bezala
bereganatzeko, genero-
aginduaok eta emakumeen
lidergoaren anbiguotasunak
ikusarazteko eta
berdintasunaren aldeko
lidergo eraldatzailea
bultzatzeko, 30 eta 65 urte
bitarteko emakumeek idatzi
dituzten ehun lidergo-istorio
baino gehiago bildu ditugu.

Proiektu honetan parte hartu
duten emakumeak oso
enpresa desberdinetatik
datoz: energiaren sektoretik,



sindikatu batetik, gizarte-
sektoretik, administrazio
publikotik, hezkuntzatik edo
kulturaren sektoretik. Era
berean, proiektu, talde, sail
edo erakundeak gidatu
dituzten (edo egun gidatzen
dituzten) emakumeak dira.

Istorio horiek bilduta,
diagnostiko kualitatibo bat
egin ahal izan dugu; batetik,
emakumeek enpresetan nola
lideratzen duten jaokiteko, eta
bestetik, ikuspegi kritikoago
batetik lidergo feministarantz
kolektiboki aurrera egite
aldera hausnarketak zein
gakoak formulatzeko.

Testu honek bi informazio
mota ditu, emakumeek
izendatzen dutena eta lider
gisa identifikatzen direnean
esaten ez dutena. Lider diren
emakume horien istorioei
dagokienez, argi geratu zaigu
haien bizipenak ez direla
homogeneoak, eta haien

esperientziak
kontraesankorrak ere izan
daitezkeela. Horrek
emakumeek enpresetan eta
erakundeetan kontraesanak
eta zailtasunak dituztela
adierazten du.

NOLA IRITSI NAIZ HONAINO?

Elkarrizketatutako emakume
gehienak esplizituki bilatu
gabe iritsi dira lidergo-
karguetara, eta karguak
eskaini zaizkienean ere
onartzeko errezeloak izan
dituzte. Behin iritsi direnean
aipatzen dituzten oztopo
gehienak muga pertsonaletan
zentratzen dira, euren burua
lanposturako egokia ez
delako edo besteen
ongizateaz gehiegi
arduratzen direlako.
Lidergoaren bidea
ingurukoen espektatibak
beteko ote dituzten ala
beteko ez dituztenaren
etengabeko zalantza eta
gorabeherez osatuta dagoela
azaltzen da.

NOLA IRITSI NAIZ HONAINO?

)

«Ez naiz anbizio
handikoa. Ez dut
askoz gehiago
lideratu nahi, lasai
bizi baizik»

)

«Aurrera egiteko eta lider
izateko aukera eskaini
zaidanean, errespetuz heldu
diot erronkari, gai izango ote
nintzenaren nolabaiteko
beldurrez, eta aldi berean
harrotasunez, nire balio
profesionala aitortzea zelakon»



NOLA IRITSI NAIZ HONAINO?

Emaokume horiek
zuzendaritza-karguak
lortzeko anbizioa esplizituki
erakusteko dituzten
errezeloek adierazten dute
anbizioa eta arrakastaren
bilaketa oraindik ere oso
maskulinizatuta daudela.

lzan ere, emakumeei
zuzendutako gerentzia-
diskurtsoetako batzuk
anbizioarekin lotutako
balioak berreraikitzean
oinarritzen dira, kontzeptu
hori haientzat erakargarri
bihurtuz eta "Ambition is not
a dirty word" defendatuz
(Condren, 2006).

NORK INSPIRATU NAU?

Gutxitan aurkitzen dira
emakumeak inspiratzen
dituzten lidergo-ereduak
erakundean bertan edo arlo
profesionalean. lzan ere,
lider ohien edo nagusien
adibideak aipatzen direnean,
haiengandik urruntzeko da:
elkarrizketatuen beharrak
asetzen ez dituzten eta
lidergo autoritarioarekin
lotzen diren ereduak
direlako, edo lidergo-eredu
idealekin bat ez datozelako.
Oro har, joera handiagoa
dute eredu inspiratzaileak
lankideengan edo beste
esparru batzuetan aurkitzeko,
hala nola pertsonalean edo
familiokoan (ama edo aita).



NORK INSPIRATU NAU?

-

«Erreferente gisa nahi ez nuen
hori izatearen adibide gehiago
izan ditut nahi nuen hori
izatearenak baino.. beraz,
erreferentzia horien kontrakoa
egitea erabaki nuela uste dut.
Hala ere, inspiratu ninduen
pertsona bat egon zen, bere
taldearekiko gertutasuna izaten,
pertsonak ezagutzen eta haien
iritziak kontuan hartzen saiatzen
zena; egiteko modu hori gehiago
gustatzen zitzaidan»

-

«Zortea dut lankide zoragarriak
ditudalako. Eta erraza da
erreferentzia gisa hartzea. Nola
ez? Ni neu ezagutza, gaitasun
eta konpentsatzio paregabeekin
ikusten naizelako»

NORK INSPIRATU NAU?

Enpresaren barruan
lidergoaren erreferentzia-
ereduak aurkitzeko
zailtasunen arrazoiak
zuzendaritza-karguetan
dagoen emakume faltarekin
lotuta egon daiteke. Oso
maskulinizatuta dauden eta
historikoki helburuetan
oinarritutako lidergo
autoritarioari lotuta dauden
esparruak eta karguak
direnez, gerta daiteke
emakumeek euren lidergoa
sortzeko oztopoak topatzea.
Hori dela eta, mentorizazio-
sareak edo beste emakume
batzuekin esperientziak
partekatzeko guneak bilatzea
funtsezko urratsa izan daiteke
lidergo-eredu berriak
sustatzeko (Kelan, 2012).



ZER EGITEN DUT HEMEN?

Parte-hartzaileei kosta
egiten zaie euren burua
“lider” gisa identifikatzea,
nahiz eta beren erakundeetan
kudeaketa- eta zuzendaritza-
karguak izan. Lideratzeko
gaitasunen nolabaiteko
gutxiespena ikus daiteke,
baita haiengandik espero
diren estandarrak lortzeko
gai izango ote diren
ziurtasun eza ere. Horrek
eskaintzen zaien
zuzendaritza-postua merezi
ez dutenaren ustea dutela
eta euren burua lidertzat
hartzeko zailtasunak
dituztela esan nahi du.

ZER EGITEN DUT HEMEN?

-

«Niretzat “lideratzea” hitz
anbiguoa zen. Niri negatibotzat
jotzen dudan egiteko modu bati

lotuta zegoela iruditzen zitzaidan:
zuzentzea, manipulatzeaq,
agintzea... egiteko modu
patriarkala ezkutatzen zuen
terminoa zela iruditzen zitzaidan.
Urte hauetan zehar kontzeptu hori
aldatzen joan dela uste dut, baina
nik zalantza asko ditut oraindik»

)

«Lideratu nituen lehen taldeekin
deseroso sentitu nintzen, ez
bainuen nahi gainontzekoek "nagusi”
gisa ikustea, beste lankide bat
bezala baizik. Ez nuen gogoko
aginduak ematea, eta akatsen bat
adierazi edo menpekoei arreta
deitu behar nienean gogorra
izaten nintzenn»



ZER EGITEN DUT HEMEN?

Elkarrizketatuek euren burua
lidertzat hartzean bizi dituzten
segurtasun ezak eta ezintasun-
sentsazioek "iruzurgilearen
sindromera” garamatzate
(Cadoche eta de Montarlot,
2021). Sindrome honek emakume
askok beren lanean iruzur
egiten ari direla sentitzen
dutela esan nahi du, eta euren
lorpenak zortearen ondorio izan
direla uste dute, beren
balioaren edo ahaleginaren
ondorioa baino. Sentimendu
hau autoestimu baxuan eta
norberak edo kanpoko
norbaitek balioa etengabe
zalantzan jartzean oinarritzen
da. Agian, sentsazio hau gure
inguruan kudeaketa- eta
lidergo-postuak lortzeko
ikusten ditugun aukera urrien
ondorioa da.

NOLAKOA LITZATEKE LIDERGO ‘IDEALA'™

Euren erakundeetako liderrak
nolakoak izatea gustatuko
litzaiekeen pentsatu behar
dutenean eredu eraldatzaileetan
zentratzen dira. Lidergoaren irudi
hori lidergo femenino
tradizionalaren balioekin lotzen
da zuzenean: komunikazio
aktiboa, elkarrizketa, lankidetza,
elkarlana, talde-lana, enpatia,
konpromisoa, inplikazioa, etika,
eskuzabaltasuna, koherentzia,
zintzotasuna, etab. Balio horiek
urrundu egiten dira genero
maskulinoaren estereotipoarekin
lotutako eredu autoritario
tradizionaletatik. Gainera, parte-
hartzaileek lidergoa bizipen
kolektibo gisa ulertzen dute, lider
ona izateko pertsonen arteko
harremanak eta egiten denaz
gozatzea funtsezkoak direla
azpimarratuz.



NOLAKOA LITZATEKE LIDERGO ‘IDEALA'?

)

«Nire lidergo-estiloa femeninoa,
kooperatiboa eta eraldatzailea
izan dadin saiatzen naiz. Oso
demokratikoa izaten,
erantzukizunak banatzen eta
adostasunak bilatzen saiatzen
naiz. Sarritan ere umorea
erabiltzen dut, desadostasunak
edo tentsioaok baretzeko asmoz.
Baina aitortu behar dut,
batzuetan, ni ere lehiakor
bihurtzen naizela eta jarrera
serioagoa eta zurrunagoa hartzen
dudala. Bestalde, gatazkak
saihestu nahi ditut etengabe,
eta horregatik hartzen dut
askotan bitartekari papera»

NOLAKOA LITZATEKE LIDERGO ‘IDEALA™?

)

«Bai ala bai, beharrezko
trebetasunak ikasi behar izan
ditut: enpatia, komunikazioa,

entzutea... eta ikasteko
dagoena... Nik uste dut lider
batek lehenik modu aktiboan
entzuten eta gainerakoek uler

dezaten enpatia erabiltzen ikasi

behar duela, baina horrek ez du

esan nahi arrazoia eman behar
diozunik. Ez noski»

]

«Haiengandik ikasi nuen
zuzendaritza-postu batean
emakumeen lidergoa konstantzia,
erresilientzia eta enpatia
kontua delan»



NOLAKOA LITZATEKE LIDERGO ‘IDEALA'?

Tradizioz, emakumeak
enpatiarekin, lankidetzarekin,
entzute aktiboarekin,
konpromisoarekin,
inplikazioarekin, etikarekin,
eskuzabaltasunarekin,
koherentziarekin,
zintzotasunarekin eta abarrekin
lotu izan dira. Hori dela eta, balio
horiek emakumeen berezko
lidergoarekin edo lidergo
femeninoarekin lotzen dira.
Beste gako bat ere azaltzen dute:
egiten denaz gozatuz, gogoz

eta ilusioz soilik eman daiteke
benetako eraldaketa (Zafra,
2017), eta parte-hartzaile guztiek
partekatzen dute "proiektua
maitatzea” ezinbestekoa dela
taldearen inplikaziorako eta
beste batzuek inspiratzeko.
Subjektibotasun neoliberalen
eraketan oso presente dagoen
diskurtsoa da hau (Laval eta
Dardot, 2013).

BA AL DA LIDERGO FEMENINORIK?

Aipatu berri dugun lidergo
femeninoa modu anbiguoan
azaltzen da istorioetan. lzan ere,
emakume gehienek lidergoaren
ikuspegi konstruktibista dute, eta
horrek esan nahi du edozein
pertsonak gara dezakeela edozein
motatako lidergoa. Posizio hori
esentzialistagoa den beste
batekin batera agertzen da, non
emakumeek lidergo eraldatzaile
eta kooperatiboak (femeninoak)
garatzeko joera handiagoa dutela
uste den. lkuspegi bikoitz horretaz
gain, erakunde eta talde motaren
arabera lideratzeko beste modu
batzuekin bat egin dezakeen eta
bat egin behar duen estilotzat
hartzen da.



BA AL DA LIDERGO FEMENINORIK?

)

«Lidergo femeninoari eta
maskulinoari dagokienez, biak
osagarriak direla uste dut. Ez

dira hobeak ezta okerragoak ere.

Funtsezkoa da bi estiloak
kontseiluetan ordezkatuta
egoteaq, ikuspegi eta
ikuspuntu desberdinak izateko»

)

«Uste dut lidergo motak elkarren
artean nahasten direla. Ez dut
lidergo estilo huts batean
sinesten. Nire asmoa
kooperatiboa izatea da, baina
beti ezin da eta ez da beti
beharrezkoa. Hau nire ibilbide
profesionalean zehar ikasi dut»

BA AL DA LIDERGO FEMENINORIK?

Bi generoei lotutako lidergo-
estiloen osagarritasunaren
diskurtsoa funtsezkoa da
berdintasunezko erakunde
arrakastatsuak sortzeko eta
aniztasuna zein berrikuntza
bultzatzeko (Medina-Vicent,
2024). Horrela, berdintasuna
lortzea ez da emakumeak
ikusgarriago egiteko edo
zuzendaritza-karguetan egotea
aldarrikatzeko planteatzen,
baizik eta enpresa anitzagoak
sortzeko.



ETA LIDERGO FEMINISTA?

Emakumeek feminismoarekiko
duten posizioa ere anbibalente
samarra da, eta oro har,
elkarrizketatuek ez dute
feminismoa esplizituki aipatzen.
Erakundeetan nahiago izaten da
berdintasunari buruz hitz egin, ez
feminismoari buruz, kontzeptu
horrek saihestu nahi den osagai
politikoa baitakar. Askok ez dute
aipatu ere egiten, baina hala
egiten dutenek “feminista izatea”
bizipen indibidual gisa azaltzen
dute, balio eta ekintza
indibidualetan oinarritzen dena.
Gainera, lidergoaren bizipen
negatiboak, oztopoak eta mugak
mitifikatu eta edulkoratzeko joera
ageri da, emakumeak modu
indibidualean erantzule eginez.

ETA LIDERGO FEMINISTA?

-

«Nire bizi-posizioa eta, beraz,
profesionala feminista da, horrela
definitzen baitut neure burua (...)

Esango nuke, nire lan egiteko
modua eta, ondorioz, proiektuak,
ekimenak eta aldaketa-prozesuak

lideratzeko modua taldean
inplikatutako pertsonekin
elkarlanean egitea dela,
berdintasunaren helburua eta
ahizpatasuna argi izanda eta
interes indibidualetan eta borroka
pertsonaletan sartu gabe. »

)

«Nire lidergoa feminista eta
kooperatiboa dela uste dut,
eta enpatiatik eta dena ez
dakigunaren umiltasunetik
harremantzen saiatzen
naiz beti»



ETA LIDERGO FEMINISTA?

-

«Eta bai, feminista naiz. Eta nire
egunerokoan garrantzitsua da.
Baita lanean ere. Jendeari
entzuten eta ulertzen saiatzen
naiz, bere lekuan jartzen, aukerak
ematen, bizimodua hobetzen,
genero-ikuspegia txertatzen, lan-
giroa hobetzen, sormena sustatzen,
aukera berdinak sortzen, etab.
Ziurrenik ez naiz denengana
maila berean iritsiko, baina
nire balioak direnez, horiek
aplikatzen saiatzen naiz»

-

«Emakume baten aurrerapausoa,
emakume guztion
aurrerapausoa da»

«SPPO} P |® S@ DUN dpP dO2UDAD |I»

-

«s0]4p21|]dp Oojuajlul ‘salO|PDA slwW

Uos owoo olad ‘|8AIU OWSIW |8 Ud

opol b eanbBa|] ou @juswa|gpnqgoid
‘019 ‘sepppluniiodo spwsiw

SD| ID21D ‘POPIAIIDSID D| JDJUBWOY

‘IblogD| PWI|O |® Iploleaw ‘Ool1oUBD
ap pAll1oadsiad p| Jpiodiooul
‘DPIA 8p PWJIO} P| IpJo[BW
‘sepopluniiodo ajlpp ‘Ol1IS

nNs us pljlauod ‘ejuseb DO| b J8pudlUS
A loyonose ojuoaiu| 'olbgoil

|®© Us ualqwp] ‘ajupliodwl sa DIp

D DIP W UB A ‘Disiulwa} Aos ‘Is A»

)

VISINIWNGA 09Zvd3aadil 13 A?



"(el1oc ‘Bisquerioy

‘810C ‘1USDIA-DUIPBN)S8|DIDOS
spwa|goid so| ubpzijpnpliAlpul anb
|[DJ8Ql|OBU OWSIUIWS) 8ap SbWlio}
olbg piIsIUIW®S) OlUBIWIAOW |8pP
|ID100S A DAI1DS|0D UQISUBWIP D]
eAn|ip &5 '(OZOZ 'IUGO!A—DU!DGW)
|Ipliposaldwe poIbo| P| UOD
so|glipdwodo ubes anb ‘owsliulwo]
|op SDPDIOO|NPS SPDW SPO|NWIO)
upiogp|e s oppl1|NSal owoo A
‘DISIUIWS) UQIODOIPUIAI®IL D] Dibd
SO|NOD1SCO S81UBIBJIP DUDIIUS
[plipsaldwae olopdse |@ anb
PI}S@NW SOU 01S3 "UQIODWIO}SUDI]
o] opipod olipsaoau osbd un

S3 "OA1}29]02 O] bIdbY bzI|IAOW
sou ‘pzijijod sou ‘sapppipnbisap
SD| @p PI2UdI2U0d

ipwo)l anb so A ‘psaisdwa

D| ua oi1auab ap sappp|pnbisap
SPp| b PIodualajal ubbpoy

ou salapl] sp| anb ajuanosaiy s3

VISINIWNGA 09Zvd3aadil 13 A?

ETA LIDERGO FEMINISTA?

Ohikoa da liderrek enpresako
genero-desberdinkeriei
erreferentziarik ez egitea; izan
ere, desberdinkeriez jabetzeak,
politizatu egiten gaitu,
kolektibitaterantz mugiarazten
gaitu. Eraldaketarako beharrezko
urratsa da. Horrek erakusten digu
enpresa-kulturak hainbat oztopo
dakarzkiola aldarrikapen
feministari, eta, horren ondorioz,
enpresen logikarekin
bateragarriak diren
feminismoaren bertsio
edulkoratuagoak sortzen dira
(Medina-Vicent, 2020). Bertsio
horietan mugimendu feministaren
dimentsio kolektiboa eta soziala
desagertu egiten da, gizarte-
arazoak indibidualizatzen dituen
feminismo neoliberalaren pean
(Medina-Vicent, 2018,
Rottenberg, 2013).



ZEIN EGINKIZUN DU ENPRESAK
BERDINTASUNAREN ALDEKO
SUSTAPENEAN?

Istorioetan erakunde-kulturak
lidergo feministak eta etikoak
lortzea erraztu edo oztopatu
dezakeela nabarmentzen da, bai
eta desberdinkeria-arazoak
konpontzea ere. Puntu
garrantzitsua da hori, emakumeek
norbanakoaren eta erakundearen
erantzukizunaren artean lotura
dagoela aipatzen baitute. Oro
har, nabarmentzen da enpresa
berdinzaleago bat eraikitzea ez
dagoela emakume bakar baten
heroitasunaren mende (nahiz eta
banakako ekarpenak egin
daitezkeen), baizik eta
erakundearen beraren menpe.

ZEIN EGINKIZUN DU ENPRESAK
BERDINTASUNAREN ALDEKO SUSTAPENEAN?

-

«Nire erakundean lan egiten
duten pertsonek eta kulturak
ez dute lidergo feminista
bultzatzen. Oztopo asko daude,
ziurrenik ikusezinak,
akademiako emakumeek oro har
euren karrera akademikoak
gure gizon homologoen mailan
lideratzeko eta burutzeko»

)

«Nik aurreko zuzendariarengandik
berdintasunaren arloan konpromiso
handia zuen erakundea jaso
nuen, eta lan egin dut hori ez
dadin une bakoitzean lideratzen
ari garenon menpe egon,
baizik eta erakundearen
kulturaren parte izan dadin»



ZEIN EGINKIZUN DU ENPRESAK
BERDINTASUNAREN ALDEKO
SUSTAPENEAN?

)

«Argi dago feminismoa
emantzipatzailea dela, baina
zure bizitzako funtsezko ardatz

bihurtzen duzunean, efektu

"korapilatsua” ere badu,

kontzientziagatik eta
militantziagatik bizitzarekin beti
bateragarriak ez diren heroina-

egoeretan mantentzera "behartzen”

zaituelako. Espazio guztietan
iraultza egin dezakezula (eta egin
behar duzula) sentitzea oso
nekagarria izan daiteke, eta
batzuetan ez da oso atsegina»

ZEIN EGINKIZUN DU ENPRESAK
BERDINTASUNAREN ALDEKO SUSTAPENEAN?

Desberdinkerien tratamenduan
erakundeak duen erantzukizuna
aitortzen bada ere, nahiko
argigarria da emakumeek
gizarte-arazo kolektiboak
esplizituki azaltzea saihesten
dutela, hala nola soldata-
desberdinkeria edo kontziliazioa.
Soldatari dagokionez, emakume
askok adierazi dute gaizki
ordainduta sentitzen direla eta
zailtasunak dituztela negoziatzeko
edo soldata hobetzea
aldarrikatzeko garaian.
Kontziliazioari dagokionez,
bikotekideekiko eta familiekiko
zereginen, hazkuntzaren,
zaintzen... kudeaketa edulkoratu
eta idealizatzen dute, gai horretan
erakundeek duten erantzukizuna
alde batera utziz. Horrek ideia bat
eman diezaguke erakundeetan
oraindik errepikatzen diren
desberdinkerien muinen inguruan.



NOLA HOBETU DEZAKET?

Parte-hartzaileen ustez, lidergoa
etengabe ikasten den zeregina da
eta eraikuntza- prozesuan dago
beti; izan ere, akatsak ikasteko
beharrezkoak direla
nabarmentzen da. Gainera,
emakume askok euren istorioa
erronkaz betetako segida gisa
kontatzen dute, eta hobetzeko eta
arrakasta izateko erronka horiei
irmoz heltzea ezinbestekoa dela
aipatzen dute. Honek amaierarik
gabeko autohobekuntzari egiten
dio erreferentzia, non emakumeek
autokonfiantza eta norberaren
balioan sinestea indartzen duten.

NOLA HOBETU DEZAKET?

)

«Erronkek eta ezarritako
helburuak lortzeak
motibatzen naute»

)

«lkasturteko ordezkaria izan
nintzen OHON eta BBBnN
(nabarmendu egiten nintzen
ordurako), beti izan naiz
sinesten dudan horren alde
gogotsu borrokatzeko gai»



NOLA HOBETU DEZAKET?

-

«Lehenik izan zaitez zeure
buruaren liderra! Entzun,
ulertu, ez epaitu eta onartu
zure burua, horrela nahi
duzuna lor dezakezu!»

)

«Hau da nire lidergo-istorioa,
ikaskuntzak, erronkak eta
pertseberantzia nahasten
dituena, eta betiere nire

ahuleziak hobetzen eta nire

zein ingurukoen indarguneak
azaleratzen arreta
jartzen duenan»

NOLA HOBETU DEZAKET?

Norberaren bizitza erronken
segida gisa eraikitzea (Lazzarato,
2013), oztopoak gainditzea, eta
prozesuetatik ikasteak liderren
autoezagutza eta autohobekuntza
dakarrela pentsatzea (Adamson
eta Kelan, 2023) norberaren
enpresarizazioarekin lotutako
diskurtso neoliberaletatik
eratortzen diren argudioak dira,
eta ohikoak dira emakume
liderren biografietan.



NOLA SENTITZEN NAIZ LAN ARLOAN?

Parte-hartzaileek beren lidergoa
garatzean egin behar izaten duten
emozioen kudeaketa ere
azpimarratzen dute: emozioak
ezagutu eta horietatik onena
ateratzen ikasi. Lidergoa logika
terapeutikoa praktikan jartzeko
modu argia da, bai
gainontzekoekiko eta baita
norberarekiko ere, hau da, arazoak
arrazionalizatu egiten dira
(horietako askok jatorri soziala
dute) eta horiek konpontzeko
teknika psikologikoak aplikatzen
dira, adibidez, idazketa sortzailea,
emozioen berbalizazioa, autokritika
konstruktiboa, introspekzioa edo
mindfulnessa, etab. Hau dela etaq,
hiztegi psikologikoa nagusitzen da
istorioetan, jarraian ikus daitekeen
bezala tratamendu psikologikoetan
gomendatzen diren praktika batzuk
bereganatuz.

NOLA SENTITZEN NAIZ LAN ARLOAN?

-

«Depresioren bat edo beste izan
dut, eta denbora gehiegi egon
naiz lanarekin oso obsesionatuta»

]

«Gaur egun ez naiz hain zorrotza
nire buruarekin, eta nire
akatsak (zein besteenak)

errukiz onartzen ditut;
baina ezin dut estresa saihestun»

-

«Gauza guztien artean, nire esku
zegoen ardura gain hartuz egin
nezakeena egin nuenaren
sentsazioarekin, ausarta izan
nintzenaren sentsazioarekin, eta
batez ere, beldur handia galdu
nuenaren sentsazioarekin geratzen
naiz. Beldurrik gabe askoz hobeto
bizi eta lan egiten da»



NOLA SENTITZEN NAIZ LAN ARLOAN?

-

«Txikitu egin ninduen. Ito egin
nintzen, hitzaren zentzu literal
eta figuratuan, 30 urterekin
antidepresiboak hartu behar
izan nituen-eta. [...] Berak
baino gehiago jakiteagatik eta
ez isiltzeagatik zigortu ninduen.
MUGAK JARTZEA. Horixe ari
naiz terapian lantzen azken
hiru urteetan»

()

«Konfiantza handitzen lagundu
zidan. Zuzendari nagusi gisa hiru
urte eman arren, ez nuen
konfiantzarik profesionalki aurrera
eraman nahi nituen aldaketa batzuk
abian jartzeko. Beldurrak mahai
gainean jarri, gaizki atera
zitekeena imajinatu eta aurre
egiteko bideak pentsatu nituen»

NOLA SENTITZEN NAIZ LAN ARLOAN?

Istorioetan subjektibotasun
neoliberalaren eraikuntzen
gakoetako bat agertzen da,
modernitate berantiarreko
gizarteetan ematen den kultura
terapeutikoaren sustapenarekin
lotuta dagoena: emozioen
kudeaketa (lllouz, 2007, 2010).
Terapia norberak kudeatzen
duen prozesu batean bihurtzen
da, sentitzen dena izendatzeko
lengoaia eta moduak
bereganatuz (Rose, 2007).
Kultura terapeutikoa munduko
gure esperientzia antolatzeko
modu berria da, patologiaren
alde osasuntsua lausotzen
duena eta subjektuaren
autoesku-hartze terapeutikoa
psikologizatzen duena.



NOLA JOAN LIDERGO
FEMINISTA BATERANTZ?

Lidergo feminista garatzerakoan,
erantzukizuna ez da soilik
indibiduala, kolektiboa baizik.
Liderrek konpromisoa har dezakete
feminismoarekin, baina
erakundeek beren dinamikak
birformulatu behar dituzte
berdintasuneranzko begirada
eraldatzaile baterantz.

Aurretiazko funtsezko urratsetako
bat norberak autokritikaren bidez
eraldaketa egitea da,
desberdinkeriaren kontzientzia
pizteko eta ideia feministak
barneratzeko; hau da, lider
feminista batek agenda feminista
baten bidez gidatzen ditu bere
jarduerak, justizia soziala
hobetzeko eta praktika
instituzional hegemonikoak
aldatzeko.

NOLA JOAN LIDERGO
FEMINISTA BATERANTZ?

lldo berean, lidergo feministaren
konpromisoa agenda politiko
zabalago batekin lotzen da,
arrazakeriaren eta sexismoaren
aurkako agendarekin, xedea
aldaketa sozial, politiko eta
ekonomiko handiagoa lortzea baita.

Heather D. Shea eta Kristen A.
Rennek (2017) lidergo feminista
emateko elkarren artean
konektatuta dauden hiru tresna
definitu dituzte: botere-egiturez
jabetzea eta egitura horiek
iraultzeko lan egitea,
desberdinkeriak problematizatzea
eta azkenik, gizarte-aldaketa
bilatzeko konpromisoa hartzea.

Lider feministak duten botereaz
jabetzen dira, eta beste batzuen
aohalduntzeari bidea erraztuz,
botere hori birbanatzen dute, beste
ahots batzuei balioa emanez eta
entzuteko aukera emanez.



NOLA JOAN LIDERGO
FEMINISTA BATERANTZ?

Lidergo feminista
desberdintasunaren kontzeptuaz
elikatzen da, genero-binarismoak
agerian uzteko eta eredu
dikotomiko horiek ezegonkortzeari
bide emateko.

Lidergo feministek aldaketa
soziala bilatzen dute berdintasuna
lortzeko; izan ere, berdintasuna
agendaren funtsezko atala da, eta
arrazakeriaren eta sexismoaren
aurkako testuinguru zabalago
batean kokatzen da.

ZER EGIN DEZAKET NIK
LIDERGO FEMINISTA GARATZEKO?

Zure ideiak eta hausnarketak
idazteko espazioa da hau

ZER EGIN BEHAR DU NIRE ERAKUNDEAK
LIDERGO FEMINISTAREN
GARAPENA SUSTATZEKO?

